
Hin 15. mai 2009
Ætlanarskriv um boð um at taka húsini á matr. nr. xxx niður
Umboð fyri kommununa staðfesti hin 1. februar 2009 á vitjan á ogn tygara, matr. nr. xxx, at húsini á ognini standa til at detta niður.

Vegna vanda fyri, at lutir av húsunum kunnu fúka av vindi, og harvið gera skaða á fólk, aðrar ognir o.a., varð avtala tá gjørd við tygum um, at húsini skuldu takast niður skjótast gjørligt, og í seinasta lagi 1. mai 2009.
Kommunan hevur staðfest, at húsini enn ikki eru tikin niður, og at vandi framvegis er fyri, at lutir fúka av vindi.

Sambært grein 3 í kunngerð nr. 53 frá 3. mai 1994 um umhvørvisreglur, sum broytt við kunngerð nr. 90 frá 28. september 2007, kann bý- ella bygdaráðið geva boð um, at hús, sum standa at detta niður, skulu takast niður, minst 15 cm undir lendið, og um, hvussu tey skulu takast niður. Tó skal løgtingslóg um friðing av fornminnum og bygningum havast í huga.

Okkum kunnugt kemur hús tygara ikki undir løgtingslóg um friðing av forminnum og bygningum. Tygum verða tí biðin um innan tríggjar mánaðir at taka húsini á matr. nr. xxx niður,  og beina burturkastið til góðkendan móttakara. 

Eru húsini ikki tikin niður áðrenn 15. august 2009, ætlar kommunan við heimild í grein 3 í kunngerðini um umhvørvisreglur, at geva tygum boð um at taka húsini niður.
Áðrenn slík boð verða givin, hava tygum rætt til at úttala tygum í málinum umframt at tygum hava rætt til innlit í málið.

Tygum verða tí biðin um at veita upplýsingar um kostnað, fyrimunir og vansar, ið kunnu standast av avgerðini. Viðmerkingar tygara skulu vera kommununi í hendi í seinasta lagi 15. august 2009.
Hava tygum spurningar, eru tygum vælkomin at venda tygum til kommununa.

Hin 20. august 2009

Boð um at taka húsini á matr. nr. xxx niður

Tygum fáa við hesum boð um at taka húsini á ogn tygara, matr. nr. xxx, niður. Orsøkin til boðini er vandi fyri, at lutir av húsunum kunnu fúka av vindi, og harvið gera skaða á fólk, aðrar ognir o.a.

Hin 15. mai 2009 sendi kommunan tygum áheitan um at taka húsini á matr. nr. xxx niður. Sam​stundis varð gjørt vart við, at um tygum ikki høvdu gjørt eftir áheitanini, fór kommunan at geva tygum boð um at taka húsini niður.

Eisini varð upplýst, at tygum høvdu rætt til at gera viðmerkingar og at fáa innlit í málið.

Kommunan hevur ongar viðmerkingar fingið frá tygum.

Boðini um at taka húsini niður verða givin við heimild í grein 3 í kunngerð nr. 53 frá 3. mai 1994 um umhvørvisreglur, sum broytt við kunngerð nr. 90 frá 28. september 2007, sum sigur, at bý- ella bygdaráðið kann geva boð um, at hús, sum standa at detta niður, skulu takast niður, minst 15 cm undir lendið, og um, hvussu tey skulu takast niður. Tó skal løgtingslóg um friðing av forminnum og bygningum havast í huga.

Verða boð frá kommununi ikki lýdd innan ásettu freistina, kann kommunan við heimild í § 28 í áðurnevndu kunngerð um umhvørvisreglur, fremja atgerðina fyri rokning tess, ið ognina eigur.

Eru húsini ikki tikin niður í seinasta lagi 1. oktober 2009 tekur kommunan húsini niður fyri tygara rokning. 

Henda avgerð kann, sambært § 38 í áðurnevndu kunngerð um umhvørvisreglur, kærast til Umhvørvisstovuna innan fýra vikur. Kæra skal sendast til kommununa, sum síðani sendur hana til Umhvørvisstovuna saman við tilfarinum í málinum. Kæra skal vera kommununi í hendi í seinasta lagi 18. september 2009.

Hava tygum spurningar, eru tygum vælkomin at venda tygum til kommununa.

Vinarliga

